
Dr. Shefqget Krasniqi

Raporti vjetor i Qeverisé Amerikane rreth Lirive Fetare paska konstatuar se né Kosové ‘ka njé
rritje té gjuhés sé urrejtése’, konstatim ky rreth té cilit kam rezerva t&€ médha ngase realiteti né
terren na flet krejtésisht ndryshe.

Né Kosové ka pasur, ka dhe do té keté liri dhe tolerancé té ploté fetare, si askund né boté, né
radhé té paré duke ju falénderuar komunitetit musliman si shumicé dérmuese e kétij vendi dhe
hoxhallaréve predikues, té cilét jané shumé té kujdesshém gé ta ruajné dhe ta kultivojné edhe
meé tej kété tolerancén e trashéguar nga té parét e tyre. Kosova asnjéheré gjeré mé sot jo
vetém gé nuk ka njohur ndonjé konflikt por madje as edhe incidentin mé té vogél ndérfetar, né
vecanti né mes shqiptaréve, té cilét kané mé shumé se njé fe, dhe té cilét pa asnjé hezitim
vizitojné njéri-tjetrin dhe i urojné njeri-tjetrit Bajram dhe Pashkeé.

Né kété raport cuditérisht éshté lakuar edhe emri im, duke u thirrur né disa raporte té€ medieve
ani pse aty nuk ceket madije qofté edhe njé fjalé e vetme e imja pér té€ argumentuar pretendimin
se uné po nxitkam apo pérhapkam urrejtie fetare, gjé gé né realitet nuk géndron. Né
apostrofimin e cekur thuhet se uné:

‘Imami i xhamisé mé té madhe té BIK, Xhamisé sé Madhe né Prishtiné, Shefget Krasniqi
akuzoi komunitetin katolik pér urrejtie kundér muslimanéve, pérshkroi graté me gjuhé
denigruese, dhe deklaroi votimin pér parti t& caktuara politike si "mékat" né predikimet (hytbet) e
shpérndara gjerésisht pérmes internetit dhe paragitjeve té€ ndryshme né media’.

Duke pasur né konsideraté se konstatimet e kétilla nuk géndrojné uné do té béj pérpjekje t'i
pérgjigiem kétyre akuzave si vijon:

Sé pari, déshiroj té pérmend disa fakte, jo pér ta mbrojtur veten time, por pér hir té sé vértetés
dhe kété e them me bindje té ploté se fillimisht feja joné na e ndalon té pérhapim gjuhé
urrejtieje. Ndaj ne pérpigemi maksimalisht t'i pérmbahemi normave fetare sipas Kuranit dhe
meésimeve profetike. Pér sa kemi mundési dhe sa dimé, asnjé gime nuk dalim jashté rregullave
té fesé soné, e feja joné éshté feja mé tolerante, éshté feja g& mé sé shumti pranon divergjenca
dhe pérhap page e tolerancé mes besimtaréve e njerézve kudo né boté.

Né kété kontekst ne kemi mbajtur shumé ligjérata, kemi publikuar dhe publikojmé shkrime té
dokumentuara, té cilat flasin gartazi pér kété tolerancé fetare dhe thérrasin né tolerancé
ndérfetare. Sa pér ilustrim cekim temat “Toleranca né fené Islame” “llustrime pér Tolerancén
Islame”, “C’thané té tjerét pér Tolerancén Islame”, qé té tri t&é botuara né librin “Qéndrime né
Kohé 1” fq. 16-23. Pastaj kemi interpretuar ajetin: “Nuk ka dhuné né fe” Bekare, 256, kur ndér
tierash kam potencuar: “ Omeri, kalifja i muslimanéve, pérkundér saktésisé dhe rreptésisé se tij,
megjithaté njéheré takoi njé plaké té krishtere dhe i tha: oj plaké béhu muslimane, thuaj lailahe il-
lallah. Ajo ju pérgjigj: e paté puna jem jam plakur me kété fe dhe dua té vdes me kété fe. Omeri
tha: “nuk ka dhuné né fe”,. Cka do té thoté se Umeri nuk mundi ta imponojé plakén ta pranojé
islamin ngase nuk kishte té drejté, ngase atéheré i bije dhuné dhe imponim né fe... kjo éshté njé

prej parimeve té muslimanéve dhe té fesé Islame, nuk ka dhuné fe , mos ia impono fené

askujt.... Gjaté téré jetés sé Pejgamberit alejhi selam kurré nuk ka argument qé dikujt iu
imponua islami, gjithashtu kalifét té cilét kané ardhur pas tij....

Po ashtu kemi interpretuar ajetin kuranor 40 té sures Haxh, ku thuhet “ ...E sikur Allahu té mos i
zmbrapste disa me disa té tjeré, do té rrénoheshin manastiret, kishat, sinagogat e edhe xhamité
gé né to pérmendet shumé emri i Allahut. E Allahu patjetér do ta ndihmojé até gqé ndihmon
rrugén e Tij, se Allahu éshté shumé i fugishém dhe gjithnjé triumfues” (Haxh, 40) ku mes
tierash kam cituar: “lejimi i luftés, xhihadit, pér t'i mbrojtur faltoret e ndryshme té feve té
ndryshme, jep pér té kuptuar tolerancén e madhe gé ka Islami ndaj feve tjera dhe mundésiné
gé ua jap pér ta praktikuar secili fené e veté. Kété tolerancé, jam i bindur se, nuk e kemi gjetur
asnjéhereé tek feté tjera. Gjithashtu, mbrojtja e faltoreve té tjera, pos xhamive, jep pér té kuptuar
se muslimanét né Kosové né vecanti nuk jané fanatiké té atij niveli sa té mendojmé se kjo toké
na takon vetém neve dhe se nuk ka vend pér feté dhe ideologjité tjera.

Por, natyrisht se kemi té drejté t¢€ mendojmé e té thérrasim se kjo cfaré u ofrojmé njerézve
éshté e vérteta dhe se piképamijet e tjera religjioze mund té jené té gabuara, gjithmoné duke
argumentuar thirrjet tona dhe duke ruajtur kulturén e tolerancés, ngase ne besojmé se kemi
obligim ti thérrasim té tjerét né kété Islam dhe t'ua sgarojmé té gjithé té interesuarve
madhéshtiné e késaj feje. Por kjo nuk do té thoté qé ne thérrasim, apo kemi thirrur ndonjéheré,
pér t'i urryer té tjerét, pér tua rrénuar faltoret e tyre apo t'i penguar ata ta adhurojné Zotin né
formén gé zgjedhin vet, pasi gé islami nuk pranon dhuné e as detyrim né fe. Kéto dhe shumé
ligjérata e shkrime tjera t&€ mia mund t'i gjeni né internet, e jo vetém ato té pretenduarat.

Pé&r mé tepér, jam imami i paré né Kosové gé kam dalé haptazi kundér ngjarjeve té Marsit 2004,
jam deklaruar kundér djegies sé Kishave Ortodokse dhe plackitjes sé pasurisé sé tyre. Por kéto
géndrime té mia parimore fetare, nuk i interpretojné e as qé do té mund t'i dégjosh ndonjéheré
né mediet Kosovare?!

Se treti, u mundova té hulumtoj dhe té gj&j se ku éshté bazuar dhe nga i ka referencat ky raport
i Qeverisé Amerikane, por pérkundér interesimit referenca té tilla nuk gjeta pérvec cekjes
shkarazi té disa raporteve té medieve (media reports). Andaj mendoj se problemi géndron
pikérisht né até se disa media dhe portale tona, té njé anshme e jo objektive, pér t& mbuluar
déshtimet e tyre apo duke gené né shérbim té klaneve e padronéve té caktuar, béjné pérpjekje
gé me cdo kusht gé ta shndérrojné Kosovén né njé shoqéri sekulare ekstreme, e cila nuk njeh
tjetér pos ateizmit dhe anti-fetarisé madje né nivelin mé ekstrem t&€ mundur.

Ndaj, né pamundési pér té ndalé hovin e rritjes sé& numrit t& muslimanéve né Kosové, né vecanti
té rinjve, kéto medie nuk ngurojné té shpikin akuza té njépasnjéshme, shpifje dhe génjeshtra,
kundér bartésve té fjalés “La ilahe ilallah”. Disa nga mediet tona i ekzagjerojné gjérat, shtojné
dhe trillojné, pa dhéné as llogariné mé té vogél dhe pa pasur druajtje pér ndonjé pérgjegjési té
mundshme. Pra, realiteti né terren nuk éshté sic ka pérshkruar raporti, apo théné mé miré
‘informatorét e kafeneve’ por realiteti ka gené, éshté dhe shpresojmé te Zoti se do té mbetet
ndryshe. Ne si komunitet musliman, shumicé, do vazhdojmé ta ruajmé tolerancén dhe
divergjencén e krijuar né kété vend, jo se ia kemi frikén apo hatrin dikujt, por ngase feja joné
éshté e tillé, ajo na urdhéron, na méson dhe na obligon pér njé géndrim té tillé.

Gjithashtu konsideroj se sa i pérket asaj gé éshté nénvizuar né raport si “gjuhé e urrejtjes”,
duhet té kihet parasysh mentaliteti, niveli i vetédijes dhe kultura e shprehjes sé njé populli. Uné

gjithmoné jam munduar dhe mundohem té jem né vije dhe respekt me mentalitetin e popullit
tim. Sa e sa komentet inkurajuese i kam marré dhe i marré nga populli, komuniteti e besimtarét
pér cdo dite né facebook dhe rrjetet tjera sociale. Andej uné nuk barté pérgjegjési pér
kegkuptimet e té tjeréve ge kané mundur t'i fitojné nga pérkthimet e pa autorizuara, apo
interpretimet me qéllime té caktuara, gé jané mundur tu béhen ligjératave té mia. Uné i flas
popullit tim, me gjuhén e popullit tim dhe me gjuhén dhe artikulimin e thjeshté qé i kupton masa
e thjeshté. Ata asnjéheré nuk me kané késhilluar e as térhequr vérejtien pér ndonjé kegkuptim
apo urrejtje, andaj vetém ndaj popullit tim mbaj pérgjegjési e askuijt tjetér. Madje né Kosové nuk
ka ndonjé ligj apo udhézim té caktuar gé definon gjuhén e urrejtjes, andaj uné as nuk kam kohé
e as nuk dua tu pérgjigjem tekeve té disa gazetaréve té ndryshém, ateisté e antifetar, gé gjuhén
e urrejties e kané béré mjet pér té realizuar géllimet e tyre apo padronéve té tyre. Nuk u
pérgjigiém e as nuk u jap pérgjegjési té tilléve sepse nuk éshté ky misioni im.

Sa i pérket asaj se uné “po e akuzuakam komunitetin katolik pér urrejtje kundér muslimanéve”
them me bindje se nuk kam folur asnjéheré kundér katolikéve, por kam potencuar apo
parafrazuar até gé kané deklaruar vet ata kundér muslimanéve, qofté si individé apo ipeshkvi,
sic éshté rasti i priftit, Anton Kcira, i cili publikisht shprehu kegardhje pér mos prerjen dhe grirjen
e 1 milion e 900 mijé muslimanéve shqgiptaré nga pushteti i Millosheviqit, sikur paté béré mé
paré me ‘genté’ boshnjaké, sipas fjalorit té tij. Pastaj deklaratén e tyre kundér ndértimit té
Xhamisé sé Madhe né gendér té Prishtinés, deklaratén e tyre kundér futjes sé léndés fetare
népér shkolla publike, etj. Pra kéto ishin citim i deklaratave té tyre asgjé mé shume.

Lidhur me até se “po i pérshkruakam graté me gjuhé denigruese”, as kjo nuk éshté e vértet
fare. Pérkundrazi uné mbroj té drejtat e grave dhe lirité e tyre mé shumé se ¢cdo hoxhé tjetér.
Pér kété mé kané akuzuar shumé meshkuj fanatiké, por né anén tjetér kam shumé komplimente
nga gra té ndryshme. E nése me gjuhé denigruese nénkuptohen pérpjekjet e mia pér tua ruajtur
moralin dhe nderin motrave tona, pér t'i edukuar ato, pér tua ruajtur atyre identitetin fetar dhe
kombétar, atéheré po, kjo éshté e vérteté dhe do vazhdoj ta ndjek njé rrugé dhe misionin té tillé
edhe mé tej, por kjo as nga kéndvéshtrimi im e as nga kéndvéshtrimi i muslimaneve té Kosovés
nuk éshté gjuhé denigruese. Kérkesa pér ta ruajtur moralin e pastér fetar dhe njerézor éshté
kérkesé e ligjshme e ¢do feje e ¢cdo shoqgérie té pastér njerézore, kudo né botén e gytetéruar.
Lidhur me deklaratén se “votimi pér parti t& caktuara politike éshté njé "mékat,” sqaroj se uné,
ashtu sikur ¢cdo votues tjetér kam té drejté té votojé até qé preferoj, dhe konform normave té
demokracisé kam té drejté ta mbroj té drejtén time.

Por a thua vallé gjuha e urrejtjes genka fenomen ekskluziv vetém pér hoxhallarét. Pse raporti
p.sh nuk pérmendi gjuhén e urrejtjes se té tjeréve ndaj muslimanéve e né vecanti hoxhallaréve.
Nése analizojmé shkrimet dhe pérshkrimet e disa portaleve dhe gazetave pér mua dhe
hoxhallarét tjeré, atéheré, do té shihet qarté se kush cfaré gjuhe éshté duke pérdorur. Uné,
pérvec imam dhe ligjérues i fesé sime, jam edhe njé gytetar i thjeshté i kétij vendi, i késaj
shoqgérie, dhe natyrisht me plot pérgjegjési shpreh mendimin tim se ké duhet apo nuk duhet
votuar. Dikush mbase ka harruar se c¢faré fjalésh pérdorin liderét politiké kundér kundérshtaréve
té tyre gjaté zgjedhjeve. Nuk konsideroj se éshté logjike, né Kosové e as né Ameriké gé njeriu
té votojé pér njé parti, e cila éshté kundér kombit, kundér fesé dhe kundér vlerave té popullit té
vet, cilado parti qofté ajo. Zoti na drejtofté té gjithéve dhe na ruajt nga ¢do e ligé. Amin!

